

He ngohe aromatawai ā-roto Hauora 1.4B v1 mō te Paerewa Paetae 91687
TĀ TE ĀKONGA WHĀRANGI

Ngohe Aromatawai: Tihei hangarau!
Paerewa Paetae Hauora 91687: Te whakaahua i te pānga o te whakamahi hangarau ki te hauora o te tangata
Aronga: Hauora 1.4B v1
Whiwhinga: 4

Te Horopaki

Ko tāu mahi he whakaahua i te pānga o te whakamahi o tētahi taupānga īPae ki te oranga o te taiohi.

Ka kōwhiri koe i tētahi taupānga īPae (social media app) kei te kaha whakamahia e te taiohi, ā, ka whakaahua i ngā pānga o te whakamahi o taua taupānga īPae ki te oranga o te taiohi.
Ka aromatawaingia tō āhei ki te whakaahua i ngā pānga o te whakamahi o taua taupānga īPae ki te oranga o te taiohi me te hapori whānui hoki.
Kei wareware, me āta whakarite te roanga o te wā e tutuki pai ai ngā mahi katoa mō tēnei aromatawai.
Hei Mahi

Hei āwhina i a koe ki te whakaahua i ngā pānga o te whakamahi o te taupānga iPae kei te kaha whakamahia e te taiohi, whakaarohia ēnei pātai: 

· Ki ōu whakaaro, he aha ngā pānga pai, ngā pānga kino hoki o te whakamahi i tēnei taupānga?
· He aha hoki ngā pānga wā roa, pānga wā poto, ki ōu whakaaro?
· Ki ōu whakaaro, kua ū ngā taiohi ki ngā tikanga, ki ngā ture o te whakamahi o tēnei taupānga? Kua whai rānei i ā rātou ake tikanga? He aha i pēnā ai?
Whakaaturia ō whakaaro ki tō kaiako. Mā kōrua ko tō kaiako e whakatau te āhua o te tuku whakaaro. Hei tauira: he whakaaturanga, he matapaki, he tuhinga poto rānei.
Taunakitanga: Hauora 91687 Tihei Hangarau!
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Ka tautohu i ngā pānga o te whakamahi hangarau ki te hauora o te tangata, pērā anō i:

· ngā pānga kikino, pānga papai rānei

· ngā pānga wā poto, pānga wā roa rānei

· ngā motika me ngā haepapa o te whakamahi hangarau.

Hei tauira:
Kua whakaahuahia ngā pānga o te whakamahi o tētahi taupānga īPae (pēnei i a Twitter, Instagram, Snapchat, te aha atu) ki te hauora o te taiohi, arā:
· ngā pānga kikino, pānga papai rānei.

· ngā pānga popoto, pānga roroa rānei.
· ngā motika me ngā kawenga o te whakamahi i taua taupānga īPae.
	Ka whakamārama i ngā pānga o te whakamahi hangarau ki te hauora o te tangata, pērā anō i:

· ngā pānga kikino, pānga papai rānei

· ngā pānga wā poto, pānga wā roa rānei

· ngā motika me ngā haepapa o te whakamahi hangarau.

Hei tauira:
Kua whakamāramahia ngā pānga o te whakamahi o tētahi taupānga īPae ki te hauora o te taiohi, me te honohono i aua pānga ki a ia anō, ki tangata kē hoki. 
	Ka honohono i aua pānga ki te tangata, ki te hapori whānui hoki.
Hei tauira:
Kua āta whakamāramahia ngā pānga o te whakamahi o tētahi taupānga īPae ki te hauora o te taiohi, me te āta honohono i aua pānga ki te hapori whānui hoki.

